
Pela Graca Inligtingsdag 

 
 
Die Genootskap het 9 en 10 Maart ŉ twee-dae lange inligtingsessie by Pela Graca op Douglas 
aangebied. Daar was 33 belangstelendes wat geregistreer het. Verrigtinge het 14:00 Vrydagmiddag 
afgeskop. Le Roux Botha was eerste aan die woord met ŉ kort om bespreking van ons Grondwet.  
Johnny Moore het daarna verduidelik hoe die nuwe reëlboekie in kolomformaat werk en ŉ paar 
algemene skoureëls en etiket bespreek. Ons sekretaresse Elna Lotter het ŉ opsomming gegee oor 
watter dokumentasie benodig word om geboortes aan te meld en oordragte van perde te doen.  
Herman Labuschagné het ons meer vertel van Logix, ŉ aanlyn rekenaarprogram waarop ŉ lid 
inteken en al sy perde se data tot sy of haar beskikking het.  Met Logi kan lede hul eie 
geboortekennisgewings doen, deksertifikate uitreik,  diere onmiddelik oordra na hul nuwe eienaars 
en diere kanselleer om maar net ŉ paar van die funksies te noem. Pela Graca se veearts Dr. Priscilla 
Muradas Joseph het ŉ interessante aanbieding gedoen oor die algehele bestuur van teelmerries. 

 
 
 



Na ŉ kort breek het die meer praktiese sessies begin, met Le Roux Botha wat rasstandaarde en 
konformasie op twee merries en twee hingste behandel het.  Die laaste sessie vir die dag was 
Enkeltuig en Siertuig aangebied deur Sias Horn. Na afloop van die dag se gebeure het almal lekker 
saam gekuier en baie lekker geëet. 
 
 
 
 
 
 
 
 
 
 
 
 
 
 
Saterdagoggend het die verrigtinge in die lesings lokaal weggetrek, en is tradisionele driegang en 
universele driegang se kleredrag behandel deur Johnny Moore en Dale Brits, waarna ons weer 
praktiese demonstrasies met perde in beide dissiplines gehad het. Martin Pienaar het ook baie 
bygedra tot die behandeling van die tradisionele driegang. 
 
 
 
 
 
 
 
 
 
 
 
 
 
 
 
 
 
Na ŉ lang bespreking van Driegang klasse, is die besprekings na Dubbeltuig en Tandem oorgeslaan. 
Die inspan, reëls en beoordeling van Dubbeltuig is deur Pieter Loubser behandel, waarna Dick 
Swanepoel dieselfde aspekte van Tandem behandel het. Johnny Moore se perde is vir beide gebruik 
en Le Roux Botha het die Tandem gedryf. 
 
 
 
 
 
 
 
 
 
 
 



Ek wil vir Celeste en Schalk Steyen en hul hele span bedank, vir die hartlike ontvangs en 
gasvryheid oor die twee dae. Daar was ook nooit ŉ tekort aan eet- of drinkgoed nie.  Baie dankie vir 
al julle reëlings en hulp om van die geleentheid ŉ sukses te maak en dat ons jul pragtige geriewe 
kon gebruik.  Baie dankie. 
 

 
 

Skoue 

Reeds vroeg in die jaar het die skoue afgeskop waaraan van ons lede deelgeneem het.  Eerste was 
Bredasdorp, die mees suidelikste skou in Afrika aan die beurt en het die Overberg Trekperd 
Kampioenskappe aan gebied. 

 

Jense vertoon deur sy eienaar Erika Wernich het die Dames Siertuig gewen tydens die Overberg Trekperd 
Kampioenskappe. 

 



 

PERDEBALLET. Mnr Amos Charles laat die Friesperdhings Jense sy passies maak op die 
Overbergse trekperdskou.  Die spesiale vertoning op die maat van Vangelis se bekende temamusiek 
uit die fliek 1492: Conquest of Paradise gedoen en het ŉ hele paar toeskouers ŉ traan laat pink.  
Jense is ŉ ingevoerde Hollandse perd en behoort aan me.  Erika Wernich van die Ikahan 
Quistador-stoetery van Glentana.  Die skou is die eerste naweek in Februarie op Bredasdorp 
aangebied en trekperdrasse, onder meer Friese, Vlame, Walliese Ponies en Saalperde, het oor drie 
dae in 100 klasse meegeding: Van vertoonklasse en dubbeltuie tot ŉ blootsry-klas op galop en ŉ 
kampioenspan van agt wat ŉ befaamde Kaapse draai gooi.  Vir ŉ video van die hoogtepunte, 
besoek Landbou.com (https://goo.gl/snx15j) 

Foto: Heléne Booyens 

Uit Landbouweekblad 16 Februarie 2018 

ŉ Woord van dank aan Landbouweekblad vir die blootstelling wat hul die Friesperde gedurig deur 
in hul tydskrif gee en aan Heléne Booyens, wat die skou op Bredasdorp bygewoon het en op ŉ 
gereelde basis ons argief aanvul met ou skoufoto’s en artikels wat gepubliseer is in 
Landbouweekblad. 

https://goo.gl/snx15j)


 

Senior Kampioen in die enkeltuig op die Overberg Trekperd Kampioenskappe is Imhoff Thor, Eienaar 
vertoner Pieter Loubser. Thor was ook die Junior Kampioen in die enkeltuig op die Noordkaap Trekperd 
Kampioenskappe. 

 

Die Grootkampioen Dubbeltuig tydens die Overberg Trekperd Kampioenskappe, Jorami Eager & Jorami 
Diesel, Eienaar en Vertoner Pienaar Steenkamp. 

Na Bredasdorp was dit Victoria Wes Landbouskou, maar ongelukkig het ek geen terugvoering van 
die skou gekry om hier te deel nie. Die week daarna het Hopetown gasheer gespeel vir van ons lede 
wat volgens die deelnemers ŉ baie lekker skou was, met ŉ pragtige baan en baie toeskouers. 



 

Pienaar Steenkamp vertoon sy perd Jorami Eager, die Junior- en Grootkampioen in die Enkeltuig op 
Hopetown Landbouskou wat ook die Junior Kampioen in die Enkeltuig  tydens die Overberg Trekperd 
Kampioenskappe was. 

 

Die Senior Kampioen Hings aan die hand op Hopetown Landbouskou Noordhoek Tokkelos is deur Booi 
Tromp vertoon vir die Noordhoek Stoet. 

 



 

Noordhoek Toks, hier vertoon deur Marlize Louw, was op Hopetown Landbouskou Junior Kampioen in 
Driegang asook in die Siertuig, beide die prestasies het hy tydens die Noordkaap Trekperd Kampioenskappe 
op Williston herhaal. Toks is die eiendom van die Noordhoek stoet. 

 

Die Senior Kampioen Merrie aan die hand op Hopetown skou was Jorami Tsienke, Eienaar 
Vertoner Johnny Moore 



 

Die Groot Kampioen in die Siertuig op Hopetown Landbou skou, Perdeprag Lukas, vertoon deur 
Manie Bekker vir sy eienaar GP Du Preez. 

 

 

 

Die Kampioen paar perde in die Dubbeltuig op Hopetown Skou,  Lorima Weibrun en Tsien Fan 
Gaasterlans is deur hul eienaar Johnny Moore vertoon. 

 



 

Dries 421 in ŉ vertoning tydens die Hopetown skou, hy is die eiendom van Celeste Steyen. 

 

 

Die Senior Kampioen in die Driegang op Hopetown Landbou Skou was Noordhoek Eagle, Eienaar 
vertoner Johnny Moore. Eagle was ook die Reserwe Senior Kampioen in die Siertuig 

 

 

Die week na Hopetown het Williston Landbouskou die Noordkaap Trekperd Kampioenskappe 
aangebied, waar ons Friese weer saam met die Vlame om die titels meegeding het.  Dit was soos in 
die verlede ŉ skou waar vertoners lekker kon saam kuier en skou, gevul met Karoo-gasvryheid en 
ondersteuning om die baan van die hele gemeenskap en besoekers van die omliggende dorpe. 



 

Junior Kampioen in die Dubbeltuig op beide Overberg- en Noordkaap Trekperd Kampioenskappe, Imhoff 
Theodore & Vlakfontein Jotham, Eienaar vertoner Pieter Loubser. 

 

 

Groot Kampioen in die Dubbeltuig tydens die Noordkaap Trekperd Kampioenskappe was Imhoff Thor & 
Vlakfontein Lorenz, Eienaar en Vertoner: Pieter Loubser ( Foto deur: Guillaume Boltman ) 

Ek bedank graag die bestuurslede van die sogenaamde kleiner skoue wat keer op keer ŉ lekker skou 
reël en doen ŉ beroep op ons lede om die kleiner skou in jou omgewing  te ondersteun, hul 
pawiljoene is vol en die skare lewendig en vol waardering vir die vertoning wat voor hul afspeel. 

 

 



Skoureëls 

Die nuwe skoureëlboekie in kolomformaat  is klaar gedruk en beskikbaar by die kantoor teen R20 
per boekie,  kontak vir Elna Lotter by die kantoor vir bestellings.  Die reëls  in kolomformaat is ook 
op die webblad beskikbaar.  Die volledige skoureëls sal ook binnekort op die webblad wees. ŉ 
Woord van dank aan Johnny Moore en Riaan van der Merwe vir die saamstel van die reëlboekie. 

Daar is steeds onduidelikheid by baie van die lede  rondom KRUIS INSKRYWINGS en die op- 
skou van Junior perde. 

Daar is drie tipes kruisinskrywings: 

1. Tussen Enkeltuig en Siertuig 
2. Universeel en Tradisioneel 
3. Tussen Driegang Plesierperd en Driegang Tradisioneel 

Eerstens moet ek meld die volgende reëls geld slegs vir die duur van ŉ skou en perde kan op die 
volgende skou anders aangewend word. 

Die eerste twee is redelik eenvoudig; ŉ perd wat op ŉ skou aan Enkeltuig deelneem mag nie vir die 
duur van die skou aan Siertuig deelneem nie en dieselfde anders om. Op die volgende skou mag so 
ŉ perd wel aan Siertuig deelneem, maar vir die duur van die skou nie aan Enkeltuig deelneem nie.  

ŉ Perd wat aan Universele enkel klasse deelneem mag vir die duur van ŉ skou nie aan Tradisionele 
enkel klasse deelneem nie en die selfde anders om. Enkel klasse sluit slegs Driegang, Enkeltuig en 
Siertuig klasse in en ook kinderklasse in die afdelings.  Handklasse en meerperd trekklasse 
(Dubbeltuig, Tandem, Spane) uitgesluit. 

 ŉ Perd wat aan die Driegang Plesier perd klasse deelneem mag nie aan ander Driegang klasse 
deelneem nie, kinder- en ruiterkuns klasse uitgesluit, en dieselfde anders om. 

Die op- skou van Junior perde is ŉ bietjie meer kompleks. 

Handklasse- Geen perd mag in ŉ klas skou as hy nie in daardie klas se ouderdom groef val nie. 

Trek en Ryklasse- Vir ŉ Junior perd om aan Junior kampioenskappe deel te neem moet hy in die 
junior klasse kwalifiseer. As ŉ Junior perd aan Senior kampioenskappe wil deelneem moet hy in die 
kwalifiserende klasse waar die senior perde vir die kampioenskap kwalifiseer deelneem om vir die 
kampioenskap te kwalifiseer. ŉ Junior perd mag nie aan beide die Senior en Junior Kampioenskap 
in ŉ dissipline bv. Enkeltuig op die selfde skou deelneem nie. ŉ Junior perd mag wel in verskillende 
dissiplines aan of Junior of Senior klasse deelneem op dieselfde skou bv. 

Hy mag deelneem aan die Junior enkeltuig klas en kampioenskap, maar nie in Senior enkeltuig. 

Hy mag deelneem aan ŉ Senior Driegang klas en kampioenskap, maar nie aan Junior driegang 
klasse. 

Hy mag deelneem aan ŉ Junior Dubbeltuig klas en kampioenskap, maar nie saam die selfde perd as 
by Juniors aan Senior dubbeltuig klasse. 

Hy mag deelneem aan die Senior Tandem klas en kampioenskap, maar nie saam dieselfde perd aan 
Junior Tandem klasse nie. 



Alles op dieselfde skou:  ŉ Junior perd mag nie in dieselfde dissipline beide Junior en Senior 
deelneem nie.   In klasse waar meer as een perd nodig is, soos Dubbeltuig en Tandem gaan dit oor 
die eenheid bv. Perd A, B en C is almal onder 5 jaar. A & B mag dubbeltuig as Juniors trek, maar 
nie by die seniors nie. 

A & C is ŉ nuwe eenheid al het A by die Juniors deel geneem mag hulle saam by die Seniors aan 
Dubbeltuig deelneem maar nie by die Juniors nie. 

 
Kalender 

4- 7 April 2018 Parys Horse and Wine  

30 April- 3 Mei 2018 Bloemfontein Skou Johnny Moore 083 280 6206 

14- 19 Mei 2018 Nampo  

28 Augustus- 1 
September 2018 

George Trekperd Skou Morny Smit 082 854 4276 

26- 29 September 2018 Tulbagh Skou Nasionale 
Kampioenskappe 

TEL NO: 023-2300189  /  SEL NO: 
0767020212   

Oktober 2018 FPSSA Nasionale skou  

23-Nov-2018 Algemene Jaar Vergadering  

 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 

Friesperd Streek Kampioenskappe Bloem skou 
29 April tot 4 Mei 2018 

   
Kontak Persoon: Johnny Moore Tel 0832806206 of 

Elna Lötter by die kantoor: 051-4100954 of whatsapp na 079 273 3072 
                                              
         Inskrywingsgeld: R150 per klas 
         Plus R 150-00 terrein heffing & stal fooi per perd 
         Week Toegangs armbandjies R130 Volwassenes, R70 per kind, Grooms R130 
         Voertuig kaartjies A Staanplek in arena R80 en B kaartjie by stalle R60 
      
                                                BELANGRIK 
  Sluitingsdatum vir inskrywings is op 3 April 2018  

1. Laat inskrywings sal teen `n R100-00 boete asook die R150 inskrywingsgeld gehef 
word.  

      3. Fooie wat inskrywings moet vergesel.  
Inskrywingsgeld: R 150-00 per klas.  Stal fooi per perd: R 150-00 

 Toegangs armbandjies R130 Volwassenes, R70 per kind, Grooms R130 
           Voertuig kaartjies A Staanplek in arena R150 en B kaartjie by stalle R80 

 4.   Betalings moet gemaak word aan Friesian Horse Breeders Society of SA 
Bank besonderhede 
Naam van bank: Absa  
Rekening naam:  Friesperdtelersgenootskap van S A 
Rekening Nr:380720345 

             Spaar rekening 
Takkode:632005                                                                                                        
Sit u naam en Bloemskou as verwysing op u  inbetalingstrokie                      

Alle besonderhede op die bankgestempelde deposito strokie moet leesbaar  wees. 
 Faks asseblief die strokie tesame met u inskrywing vorm na 086 573 1021 of epos na 
elna@stemma.co.za 
            
LET OP DIE VOLGENDE PUNTE:  BETREKKING OP SKOUKLASSE: 

1. KINDERKLASSE BO 14 JAAR BO 18 JAAR (DRIEGANG EN ENKELTUIG ASOOK LEIRIEM 
ONDER 8, RUITERKUNS UITGESLUIT) MAG HINGS, MERRIE OF REUN DEEL NEEM.  KINDER 
KLASSE ONDER 14 JAAR MAG SLEGS MERRIES EN REUN PERDE TOEGELAAT WORD.  

  
2. GEEN KRUIS INSKRYWINGS WORD TOEGELAAT MET ENKELTUIG EN SIERTUIG NIE.  

  
3. JUNIOR PERDE MAG IN SENIOR KAMPIOENSKAPPE DEEL NEEM, MAAR SO ‘N PERD MOET 

IN DIE SENIOR KLAS KWALIFISEER VIR DIE KAMPIOENSKAP.  
  

4. INSKRYWINGS MOET MET AFSKRIF VAN GEBOORTE OF AANTEKENING SERTIFIKAAT 
VERGESEL WORD.  
 

5. ALLE KLASSE IS TRADISIONEEL BEHALWE AS ANDERS VERMELD 

Nasionale Kampioenskappe 2018 Tulbagh 
 
Tulbagh is die 4de oudste dorp in Suid- Afrika,  ŉ pragtige dorpie geleë tussen die Witzenberge in 
ŉ deel bekend as die Land van Waveren met fantastiese ou Kaap Hollandse argitektuur.  Oor die 
jare heen het Tulbagh skou bekendheid verwerf vir sy vol perdeprogram en kompeterende 
kampioenskappe die Saterdag van die skou.  Besoekers kom van ver na die skou om die 
perdekampioenskappe te kyk en te ondersteun,  voorwaar ŉ belewenis vir enige perdevertoner om 
voor so ŉ groot ondersteunende skare te kan meeding. 
 
Die eerste Nasionale Kampioenskap skou van ons genootskap is in 1984 op Tulbagh aangebied.  
Van 26 tot 29 September 2018 sal Tulbagh skou vir die 29ste maal gasheer wees vir ons 35ste 
Nasionale Kampioenskappe.  Dit beloof om ŉ groot skou te wees, aangesien Tulbagh skou ook die 
Hackney ponies se nasionale kampioenskappe vanjaar aanbied. 
 
 
Die bestuur van Tulbagh skou en die mense van die dorp het ons nog altyd met ope arms ontvang.  
Ek nooi alle lede uit hom hierdie skou en ons Nasionale kampioenskappe by te woon.  Kom ervaar 
Bolandse gasvryheid tussen wynlande en die blou berge wat die dorp omring. 
 
Maak asseblief seker van die vereistes en proses rakende Afrika Perde Siekte om perde na die area 
te vervoer. Laat u perde vroegtydig ent as hul nie alreeds geënt is nie en maak seker u paspoorte het 
die regte diagram en is op datum gebring deur ŉ veearts. Die nuusbrief sluit ŉ uiteensetting van 
alles wat u behoort te weet in. 
 
Ek heg ook ŉ lys van verblyfopsies in Tulbagh aan. Daar is ook beperkte kampeerplek op die 
skougronde beskikbaar, kontak asseblief die skoukantoor so gou moontlik om jou staanplek te 
verseker TEL NO: 023-2300189  /  SEL NO: 0767020212 U kan ook met ander navrae die skou by 
die nommers kontak.   
 
Die program en inskrywings vorms behoort in die volgende nuusbrief te wees. 
Doen u beplanning, oefen u perde en kom wees deel van die 35ste Nasionale Kampioenskappe 
 
 
 
 



 

                            
        
 

TULBAGH SKOUVERENIGING 
 

Posbus 96 / TULBAGH  /  6820 
TEL NO: 023-2300189  /  SEL NO: 0767020212  /  FAKS: 023-2301495  

 
E-mail adres: tulbaghskou@telkomsa.net    

 
BANKBESONDERHEDE:  

ABSA: REKENINGNOMMER: 4085349053: BANKKODE: 632005 
NEDBANK: REKENINGNOMMER: 1068950706: BANKKODE: 122110 

 
28 Februarie 2018 

 
 

 
SA FRIESPERD TELERSGENOOTSKAP 
 
 
AANDAG:  ALLE LEDE 
 
TULBAGH SKOU: 2018 
 
Hiermee wil ons graag alle Friesperd Telersgenootskap lede uitnooi om die SA Friesperd 
Kampioenskappe by te woon wat die jaar gaan plaasvind vanaf 26 – 29 September 2018. 
 
Die uwe 
 
 
 
 
 
 
 
 
 
PRESIDENT 
CHRIS ORFFER 
082 595 1263 
 
 

 

 
 
TULBAGH SKOUVERENIGING 

Vervoer van perde na Tulbagh 
 



Tulbagh is  geleë in die Afrika Perde Siek “Protection Zone“  dus moet n perd wat daarheen vervoer 
word ŉ geldige paspoort hê.  Maak asseblief seker dat die paspoort die regte diagram met die perd 
se tekening in het. 

 

Verkeerde Diagram 

 

Korekte Diagram 

 

Die diagram moet deur ŉ veearts voltooi wees en sy stempel op hê. 

Alle Perde moet teen Afrika Perde Siek  ingeënt wees en deur die veearts  in  paspoort aangebring 
wees  soos op foto wat volg. 



 

  Perde moet meer as 40dae voor vertrek  na Tulbagh ge-ent wees en minder as 24 maande 
vanaf datum van terug keer vanaf Tulbagh. 

Als wat bo genoem is, is die eienaar van die perd se verantwoordelikheid.  Verder is dit die eienaar 
se verantwoordelikheid om die perde 48 uur voor vertrek na Tulbagh te laat ondersoek deur ŉ 
veearts, die veearts moet die bladsy vir movement binne die perd se paspoort invul en teken soos 
foto wat volg. 

 

 

 

 

 

 

 

 Die veearts moet dan  die aangehegte vorms invul en saam ŉ verklaring van u area se staatsveearts 
dat die area  Afrika Perde Siektes vry is epos na  move@myhorse.org.za as u  in die Rooi zone op 
aangehegte kaart geleë is.  Vir die van u wat in die groen of blou sone geleë is, volg dieselfde proses 

mailto:move@myhorse.org.za


en epos na prenote@myhorse.org.za  Dit is baie belangrik dat die vorms reeds 24 uur voor u vertrek 
ge-epos word en nie die dag van vertrek nie. 

 

 

 

Indien enige iemand verder vrae het of onseker is oor iets laat u veearts vir  Danal Pienaar of 

 Dr Camila Weyer kontak 

 Danal Pienaar    

(082) 936 3604       

Dr.  Camila Weyer 

(076) 152 2782 

Brokkies 

 

Groot was my verbasing toe ek in die gesig  

vasloop op die onlangse Williston skou, die wa  

het behoort aan die sogenaamde “Vader van die  

Friesperd in Suid- Afrika”  wyle Ben Mostert van  

Moorreesburg wat in 1957 die eerste keer na 1906 

se invoer weer  Friesperde van Nederland na Suid- 

Afrika ingevoer het. 

Die wa behoort nou aan die Mostert broers van 

Springbok, vir hulle is die wa deel van die Suid- 

Afrikaanse trekperd geskiedenis en dit dan die  

rede waarom die “Ou Meester” se naam steeds 

op die wa kis pronk 

 

 

Mia Loubser (3jaar) op die rug  

van Opkyk LJ, het aan die Leiriem  

klas deel geneem tydens die  

Overberg Trekperd Kampioenskappe. 

Die foto spreek boekdele van 

die genot wat ŉ kind uit perde 

put  en die pragtige temprament 

van ons perde. 

 

 

 

 



 

2017 met Bloemfontein skou  

het ons reeds die Vrydag aand 

voor die skou afgelaai, omdat 

  die skou gronde nog met Saalperde 

gewemel het, het ek my perde saam 

met my beeste in die bees stalle laat slaap. 

 

 

Afsluiting. 

Ek doen ŉ beroep op u as lid om enige iets nuuswaardig vir my aan te stuur: skou uitslae, foto’s, 
wat vermag Friesperde in ander perde sport soorte buite die skouring, ŉ foto en beskrywing vir die 
brokkies segment, ŉ uitnodiging na skoue of ander gebeure, selfs ŉ artikel uit ŉ ander publikasie, 
enige geleentheid wat lede van moet kennis neem, alle inligting is welkom.  Ek kan nie altyd by alle 
gebeure wees nie en vra die lede wat wel by ŉ geleentheid is, om my op hoogte te hou.  Kom ons 
vat hande en maak ons Genootskap se nuusbrief ŉ platvorm waar inligting gedeel en bekom word. 

Stuur asseblief inligting en stories na         vanimhoffstud@gmail.com  

Ek is jammer as enige iemand uitgelaat voel in hierdie nuusbrief, dit is baie vinnig met beperkte 
bronne en inligting aanmekaar geslaan.  Daar is nog ŉ vol program vir die jaar wat voorlê, deel dit 
asseblief met my.  Sterkte aan almal met hul voorbereidings en reëlings vir die skoue en gebeure in 
die verskillende dissiplines wat nog voorlê. 

Vriendelike groete 

 

 

Pieter Loubser 

